
Har President,

Sou wéi den Artikel 83 vun eisem Chambersreglement et virgesdit, bieden ech lech, dés
parlamentaresch Fro un d’Ministere fir Energie, Emwelt & Kommunikatioun a Medien
weiderzeleeden.

Verschidde Stied an Holland hunn sait knapps engem Joer hir Quantitéiten u Pabeieroffall duerch eng
simpel Mesure reduzéiert, wéi verschidden Zeitungen am Ausland beriichten. Deemno kénnen
Haushalter an Holland duerch een Opt-in decidéieren, ob si wélle Werbung a Form vu Pabeier an hier
Bréifboite gehait kréien. Dofir mussen si némmen op hirer Bréifboite uginn, dass si Werbung erhale
wéllen. All Werbung, déi net explizitt un eng Persoun adresséiert ass, daerf net ouni d’Averstandnis
vun der Persoun an d’Bréifboite geheit ginn. Entreprisen, déi sech net dorunner halen, kénne vun de
Leit gemellt ginn a sinn da gezwongen héich Geldstrofen ze bezuelen. Duerch dés Mesure huet
d’Stad Amsterdam, den Informatioune vum Site geo.de no, zirca 34 Kilo Offéll pro Haushalt pro Joer
agespuert.

An deem Zesummenhang well ech dem Minister folgend Froe stellen:

1. Wéi vill Kilo Ooffall, opgeléscht no Material (Pabeier, Plastik, etc.), entstinn zu Létzebuerg all Joer
duerch Bréifboitewerbung?

2. Waert d’Regierung den hollannesche Wee matgoen an dofir suergen, dass Werbung iwwert de
Postwée némmen nach iwwert een Opt-in kann ausgestallt ginn? Falls jo, ab wéini? Falls nee, firwat

net?

Mat déiwem Respekt,

/‘

Marc GOERGEN
Députéierten

LE GOUVERNEMENT

DU GRAND-DUCHE DE LUXEMBOURG Luxembourg, le ’
Ministére de I'Environnement, du Climat ’ 2 7 FEV' znzo
et du Développement durable

Service central de législation
7 FEV. 707 Monsieur Marc Hansen
Ministre aux Relations avec le Parlement

—

Objet: Question parlementaire n°1764 — Réponse

Monsieur le Ministre,

Jai I'honneur de vous communiquer en annexe la réponse a la question

parlementaire n°1764 tout en vous priant de bien vouloir en assurer la transmission
a Monsieur le Président de la Chambre des Députés.

Recevez, Monsieur le Ministre, I'expression de mes sentiments distingués.

La Ministre de I'Environnement, du Climat
et du Développement durable,

/ i
role Diesch

Adresse postale

Tél. (+352) 247-86824 4, Place de I'Europe
L-2918 Luxembourg

www.emwelt.lu
Fax (+352) 400 410 ) L-1499 Luxembourg

www.gouvernement.lu



Antwert vun der Ministesch fir Emwelt, Klima a nohalteg Entwécklung, vum Kommunikatiouns- a
Medieminister a vum Wirtschaftsminister op d’parlamentaresch Fro n°1764 vum 23. Januar 2020 vum
éierbaren Deputéierten Har Marc Goergen betreffend der “Publicité dans les boites aux lettres”

Wéi vill Kilo Offall, opgeléscht no Material (Pabeier, Plastik, etc.), entstinn zu Létzebuerg all Joer
duerch Bréifboitewerbung?

Bei de Plastiksverpakungen an der Bréifboite muss énnerscheet ginn, téschent de Reklammen déi
iwwert Post verschéckt ginn an déi, déi vun der Post selwer verschéckt ginn. Zu deenen éischte leie
keng Zuele fir. Bei de Plastiksverpakungen déi awer vun der Post iwwert de Produit “i-mail” verschéckt
ginn, waren et der 2018 eng ronn 6.442.800 Stéck. Dozou sief awer gesot, datt d’Quantitéit vun de
benotzte Plastiksverpakungen am Zditraum vun 2014 bis 2018 bei der Post ém d’Hallschent erofgesat
ginn ass. “i-mail” cotiséiert och u Valorlux a kofinanzéiert domat de Recycling. Och ass d’Post Member
bei der Superdreckskéscht fir Betriber a recycléiert all déi Reklammen, déi ze vill sinn.

Offiziell Donnéeén zum geneeé Gewiicht vum Total vun de Pabeiersreklamme ginn et keng. Duerch eng"
net representativ Erfaassung, déi 2014 gemaach gouf, ass héichgerechent ginn, datt eng 60 kg
Reklamme pro Boite a Joer ufalen.

Widert d’Regierung den holldnnesche Wee matgoen an dofir suergen, dass Werbung iwwert de
Postwee némmen nach iwwert een Opt-in kann ausgestallt ginn? Falls jo, ab wéini? Falls nee, firwat
net?

Den holldnnesche Wee gétt aktuell gepréift, dést och am Kader vum Iwwerschaffe vum aktuellen
Offallgesetz. Momentan lafe d’Aarbechte fir déi verschidden Direktiven déi am Kader vum Paquet
“Economie circulaire” ugeholl goufen, an d’'Létzebuerger Legislatioun ze transposéieren. Dat sinn eng 7
Gesetzestexter un deene geschafft gétt. Dozou gehéieren och Vermeidungs- a
Reduzéierungsmoosnamen, wou Létzebuerg méi wdit wéll goe wéi dat, wat an den Direktive virgesinn
ass, dat och am Hibléck op eng “Null Offall” Strategie, wouru parallel geschafft gétt.

Dat aktuellt Offallgesetz vum 21. Méderz 2012 gesdit och elo scho vir, datt spezifesch Moossname fir
verschidden Offalistréim kénne geholl ginn. Dés Moossname kénne fir méi oder wéineger geziilten
Offallzorte géllen. Am Allgemenge gétt awer eng integréiert Approche an der Offaligestioun
bevirdeelegt, amplaz vereenzelt Moossnamen ze huelen. .

De Bierger huet elo schonn d’Méiglechkeet e Sticker op seng Bréifkéscht ze peschen fir sech bewosst
géint Reklammen ze entscheeden. Wéivill esou Stickeren op de Bréifkéschte sinn, dozou hu mir keng
Zuelen.

No Récksprooch mat der POST gouf bestédtegt dass d’Divisioun POST Courrier am Ament eng Opt-out
Politik applizéiert wat d’Verdeele vu Reklammen an d’Bréifboitten ugeet. Si kénnt domat de Wénsch vun
hire Clienten entgéint, di op der enger Sait eng méiglechst grouss Audienz fir hir Reklamme wéllen hunn,
an op der aner Siit als méndeg Bierger selwer decidéiere wélle wat se an hir Bréifboite kréien. Et steet
jidderengem, dee keng Reklamme wéllt fréi dést erkenntlech ze maachen, a POST Courrier respektéiert
dat dann och. POST Courrier huet net wélles un déser Politik, déi gutt funktionéiert, eppes z'd@nneren.

Et ass ze bemierken dass nach aner Acteuren zu Létzebuerg Reklammen un d’Stéid verdeelen, déi am
generellen och d'Opt-out Politik applizéieren.




